
S C R I P T A

Numéro Scripta :  7619

Auteur(s) : Robert III, Dreux (comte), Braine (comte)

Bénéficiaire(s) : Soligny-la-Trappe, Notre-Dame de La Trappe (abbaye)

Genre d'acte : charte

Authenticité : non suspect

Datation : 1212, juillet

Action juridique : autre

Langue du texte :  latin

Analyse
Robert III, comte de Dreux et de Braine, convertit en sous parisis la donation faite par Robert II, son père, à l’abbaye
de la Trappe, de quarante sous tournois de rente sur ses cens de Dreux, et les assigne sur la prévôtë dudit Dreux.

Tableau de la tradition

Éditions principales

a.   Charencey  Hyacinthe (Comte de), Cartulaire de l’Abbaye de Notre-Dame de la Trappe, publié d’après le
manuscrit de la Bibliothèque Nationale, Alençon, Renaut de Broise (Société historique et archéologique de l’Orne),
1889, A. « De redditibus denariorum in Corboneto et Francia », n° II (« Carta Comitis Drocen[sis] »), p. 2-3.

Texte établi d’après a

Ego R[obertus] comes, dominus Droc[ensis] et Bran[ensis], notum facio universis presentem paginam inspecturis
quod, cum R[obertus] pater meus, comes venerabilis, frater Ludovici, piissimi Regis Francie, assensu et
voluntate Agnetis, uxoris ejus, venerabilis comitisse matris mee, ecclesie Beate Marie de Trappa quadraginta
solidos turonensis monete ad dicte ecclesie luminare elemosinaliter dedisset, singulis annis recipiendos, in festo
sancti Remigii, in censibus suis de Drocis, ego, de assensu et voluntate Yolande comitisse uxoris mee et
liberorum meorum, dictum donum laudavi, volui et concessi, et pro remedio mee et dicte uxoris mee anime et
liberorum nostrorum necnon parentum et antecessorum nostrorum dictos quadraginta solidos, ad dicte elemosine
augmentationem, parisienses esse concessi, et eos quos prius in dictis censibus Drocensibus dicte ecclesie monachi
turonenses percipiebant, singulis annis, dicto festo, in prepositura mea de Drocis, parisienses recipiendos assignavi.
Si autem dicti monachi de Trappa vel nuncius eorum dictam pecuniam ad dictum terminum non habuerint, quisque
prepositus erit Drocis quotquot diebus ipsi vel nuncius eorum pro dicta pecunia expectanda apud Drocas morati
fuerint, dictus prepositus de propria bursa sua duos solidos parisienses eis persolvet. Quod ut ratum et firmum
deinceps permaneat, presentem paginam sigilli munimine confirmavi. Actum anno gracie M° CC° duodecimo,
mense julio.


